
రా జ యో గ సా ర ము








జెలువారు ఘనమేరుశిఖరంబునందు

లలిని విజ్ఞప్తికళామాత్రుఁ డగుచుఁ

బరుఁ డౌచు వెల్గు  సుబ్రహ్మణ్యగురుని

చరణరేణుచయంబు సారెసారెకును

శిరమున ధరియించి చిరభక్తిఁ బెంచి

పరమరహస్యంబు భావమం దుంచి 10

రహి మీర  సోమేశ్వరస్వామిఁ దలఁచి

మహితముక్తిప్రదమార్గమునొందు

కొఱకు విద్యారణ్యగురుని భజించి

వఱల బ్రహ్మేంద్రులఁ  బ్రస్తుతి  చేసి

ఘనత  మీర స్వయంప్రకాశులఁ దలఁచి

యనఘాత్ముఁ డగుసచ్చిదానందగురుని

కారణుం డగుమల్లికార్జునగురుని

ధీరుఁడౌ  నవధూతదేశికోత్తముని

నచలితపరమహంసాఖ్యసద్గురుని

నచలభక్తుని బడబానలగురుని

నలరు సుజ్ఞానయోగానందగురుని

నిల ధన్యులై నజితేంద్రియగురునిఁ

గరమర్థియై  పరకాయప్రవేశ

గురుని నిత్యానందగురురాజచంద్రుఁ

డరయ నిరంజనుఁ డనుగురు  మదిని

నిరతంబు వేఁడుచు నెమ్మిమై మిగులఁ

